ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

1. Անհրաժեշտությունը
[bookmark: _Hlk132374677] ««Հայաստանի Հանրապետության 2024 թվականի պետական բյուջեի մասին» օրենքում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին» որոշման նախագծի ընդունումը պայմանավորված է մասնակցային բյուջետավորմամբ ձևավորված ծրագրեր իրականացումն ապահովելու անհրաժեշտությամբ:
2.Ընթացիկ իրավիճակը և խնդիրները.
ՀՀ կառավարության որոշման նախագծով նախատեսվում է 1212 ծրագրի 12027  Սուբվենցիաներ՛ մասնակցային բյուջետավորմամբ ձևավորված ծրագրերի իրականացման համար միջոցառմամբ ՀՀ Արմավիրի մարզի Արմավիր համայնքին հատկացնել՝ մինչև 120,968․0 հազ․ դրամ, ՀՀ Կոտայքի մարզի Աբովյան համայնքին հատկացնել մինչև 139,487․9 հազ․ դրամ, ՀՀ Վայոց ձորի մարզի Ջերմուկ համայնքին հատկացնել մինչև 71,845․6 հազ. դրամ, ՀՀ Արագածոտնի մարզի Աշտարակ համայնքին  մինչև 167,698.5 հազ․ դրամ:
Հաշվի առնելով վերոգրյալ համայնքներում մասնակցային բյուջետավորմամբ ձևավորված ծրագրի շինարարական աշխատանքների իրականացման նպատակով կապալառուների հետ արդեն իսկ կնքված պայմանագրերի առկայությունը, ինչպես նաև հիմք ընդունելով ՀՀ կառավարության 02.11.2023թ. N1890-Ն որոշմամբ սահմանված մասնակցային բյուջետավորմամբ ձևավորված սուբվենցիոն ծրագրի իրականացման համար համայնքի բյուջեից համաֆինանսավորման մասնաբաժնի առնվազն 20 տոկոս (պետական ֆինանսավորման գումարի) նախապայմանի առկայությունը` ՀՀ Արագածոտնի մարզի Աշտարակ համայնքին նախատեսվում է հատկացնել կապալի պայմանագրով նախատեսված 218,160.0 հազ. դրամի 80%-ը, բայց ոչ ավել քան 2024թ. պետական բյուջեով այդ նպատակի համար նախատեսված 167,698.5 հազ․ դրամ գումարը: Ընդ որում Աշտարակ համայնքում իրականացվող թվով երկու ծրագրերի համար պետական մասնաբաժինը համամասնորեն բաշխվում է՝ Աշտարակ համայնքի Աշտարակ քաղաքի Տիգրան մեծի փողոցի բազմաբնակարան շենքերի բակերում և Արուճ, Կոշ, Նոր Ամանոս և Նոր Եդեսիա բնակավայրերում խաղահրապարակների կառուցման և տարածքների բարեկարգման աշխատանքների իրականացման համար` 76,262.2 հազ․ դրամ, իսկ 91,436.3 հազ դրամը՝ Աշտարակ համայնքի Արագածոտն, Ղազարավան և Ագարակ բնակավայրերում ֆուտբոլի խաղադաշտերի կառուցման և տարածքների բարեկարգման աշխատանքների իրականացման համար։
ՀՀ Արմավիրի մարզի Արմավիր համայնքին նախատեսվում է հատկացնել կնքված կապալի պայմանագրերով նախատեսված 158,520.9 հազ. դրամի 80%-ը, բայց ոչ ավել քան 2024թ. պետական բյուջեով այդ նպատակի համար նախատեսված 120,968.0 հազ․ դրամ գումարը: Արմավիր համայնքի Լենուղի բնակավայրի վարչական ղեկավարի նստավայրի (շենքի) մասնակի հիմնանորոգման աշխատանքների իրականացման համար կնքված կապալի պայմանագրի 8,599.2 հազ. դրամից պետական մասնաբաժինը համամասնորեն կազմում է 6,562.1 հազ. դրամ, Արմավիր համայնքի Մյասնիկյան բնակավայրի մշակույթի տան դիմացի այգու հիմնանորոգման աշխատանքների իրականացման համար կնքված կապալի պայմանագրի 13,966.9 հազ․ դրամից` պետական մասնաբաժինը համամասնորեն կազմում է 10,658.3 հազ. դրամ, իսկ Արմավիր համայնքի Արմավիրի քաղաքի հրապարակամերձ հատվածում՝ համայնքապետարանի և մշակույթի տան միջնամասում այգու կառուցման աշխատանքների իրականացման համար կնքված կապալի պայմանագրի (135,954.7 հազ. դրամ) պետության մասնաբաժինը կազմում է 103,747.6 հազ․ դրամ։
Հարկ է նշել, որ նշված ծրագրերի իրականացման արդյունքում հնարավորություն կստեղծվի ապահովել գյուղի վարչական շենքում բարեկարգ պայմաններում գործունեություն իրականացնելու հնարավարությունը, ինչպես նաև տեղի բնակիչների համար կստեղծվի հանգստի անցկացման վայր սեփական գյուղում։
ՀՀ Կոտայքի մարզի Աբովյան համայնքին նախատեսվում է հատկացնել կապալի պայմանագրերով նախատեսված 170,961.0 հազ. դրամի 80%-ը, բայց ոչ ավել քան 2024թ. պետական բյուջեով այդ նպատակի համար նախատեսված 139,487.9 հազ․ դրամ գումարը: Ընդ որում, Աբովյան քաղաքում թենիսի կորտերի կառուցման աշխաատանքների իրականացման համար կնքված կապալի պայմանագրի 94,999.8 հազ. դրամից պետական ֆինանսավորման մասնաբաժինը համամասնորեն կազմում է 75,998.8 հազ․ դրամ, իսկ Աբովյան համայնքի Գեղաշեն և Կամարիս բնակավայրերի ոռոգման համակարգերի հիմնանորգման աշխատանքների իրականացման համար կնքված կապալի պայմանագրի 75,961.2 հազ. դրամից պետական բյուջեի մասնաբաժինը կազմում է 60,768.9 հազ. դրամ։
Հարկ է նշել, որ Աբովյան քաղաքում թենիսի կորտերի կառուցման աշխաատանքների իրականացման գլխավոր նպատակն է համայնքում զարգացնել սպորտային մշակույթը, քանի որ Ծրագրի ուղղակի շահառուների թիվը կազմում է շուրջ 61849 մարդ, վերջինս կազմում է համայնքի բնակչության 100%-ը, ընդ որում 49394-ը 16 տարեկան և բարձր տարիքի անձինք են։ 
Թենիսը լավ մարզաձև է առողջության, ֆիզիկական պատրաստվածության, ուժի և շարժունության պահպանման համար: Ծրագրի իրականացումը հնարավորություն կտա համայնքի երիտասարդներին զարգացնել թիմային մտածելակերպը, ակտիվացնելով նրանց դերը հասարակական կյանքում։ 
Ինչ վերբերում է Աբովյան համայնքի Գեղաշեն և Կամարիս բնակավայրերի ոռոգման համակարգերի հիմնանորգման աշխատանքների իրականացման ծրագրին, ապա հարկ է նշել, որ վերջինս միտված է երկարաժամկետում ապահովել պարենարտադրության կայուն համակարգեր և ներդնել դիմակայուն գյուղատնտեսական գործելաձևեր, որոնք մեծացնում են արտադրողականությունը և արտադրությունը։ 
Ընդ որում Ծրագրի ուղղակի շահառուների թիվը կազմում է 7067 մարդ, համայնքի բնակչության 7,7%-ը, որից 5397-ը 16 տարեկան և բարձր տարիքի անձինք։ Ծրագրի արդյունքում 7067 բնակիչներ կունենան հիմնանորոգված ոռոգման համակարգ:
ՀՀ Վայոց ձորի մարզի Ջերմուկ համայնքում մասնակցային բյուջետավորման ընթացակարգերով ձևավորված թվով երեք ծրագրերից կապալի պայմանագիր կնքվել է միայն ՀՀ Վայոց ձորի մարզի Ջերմուկ համայնքի Գնդեվազ գյուղի Տաք ջրեր տեղանքից սնվող խմելու ջրի ջրագծի 2 կմ հատվածի հիմնանորոգման աշխատանքների իրականացում ծրագրի համար` 21,996.0 հազ. դրամ գումարով, որից պետական մասնաբաժինը կազմում է 17,596.8 հազ դրամ: 
Ինչ վերաբերում Ջերմուկ համայնքում մասնակցային բյուջետավորման ընթացակարգերով ձևավորված ՀՀ Վայոց ձորի մարզի Ջերմուկ համայնքի Մ․ Ստեփանյան փողոցի բարեկարգման, արտաքին լուսավորության, կոյուղագծի վերակառուցման, ասֆալտբետոնե ծածկի վերականգնման աշխատանքների իրականացում և ՀՀ Վայոց ձորի մարզի Ջերմուկի քաղաքային զբոսայգու 300քմ մակերեսով հատվածի բարեկարգման, այդ թվում՝ 50 աղբամանով համալրման և սարքավորումներով հագեցման աշխատանքների իրականացում ծրագրերին, ապա համաձայն համայնքից ստացված տեղեկատվության` նախագծանախահաշվային փաստաթղթերի մշակման և կազմման ծառայությունների ձեռք բերման նպատակով հայտարարված գնման հրավերին հայտ չի ներկայացվել, որի պատճառով ընթացակարգը համարվել է չկայացած: 
Հարկ է նշել, որ մասնակցային բյուջետավորմամբ ձևավորված ծրագրերի համար 2024թ. ՀՀ պետական բյուջեից Ջերմուկ համայնքի համար նախատեսվել է 71,845.6 հազ, դրամ:  

4. Նախագծի մշակման գործընթացում ներգրավված ինստիտուտները և անձիք
	Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից։
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունումը Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում:
6. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
7.	Ակնկալվող արդյունքը
Մասնակցային բյուջետավորմամբ ձևավորված ծրագրեր բնականոն ընթացքի  ապահովումն է։
8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Կառավարության 2021-2026թթ. ծրագիր» /կետ 6․6 կետի 2-րդ ենթակետից․
Մասնավորապես․ Հանրապետության բոլոր բնակավայրերում համաչափ և կայուն զարգացում ապահովելու, բնակչության բարեկեցությունը բարելավելու, բնակավայրերն ավելի հարմարավետ ապրելու և գործելու կենսամիջավայր դարձնելու, ինչպես նաև գործարարության և ներդրումների համար բարենպաստ միջավայր ստեղծելու նպատակով համայնքների տնտեսական և սոցիալական ենթակառուցվածքների զարգացմանն ուղղված սուբվենցիաների տրամադրման գործընթացի բարելավում և շարունակության ապահովում:
